К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
«Коми Республикаын помилуйтӧм серти комиссия йылысь»
Коми Республикаса Юралысьлӧн 2002 во урасьӧм тӧлысь 26 лунся
100 №-а Индӧдӧ вежсьӧмъяс пыртӧм йылысь
Шуа:
1. Пыртны «Коми Республикаын помилуйтӧм серти комиссия йылысь» Коми Республикаса Юралысьлӧн 2002 во урасьӧм тӧлысь 26 лунся 100 №-а Индӧдӧ вежсьӧмъяс содтӧд серти.
2. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь
                                                               В. Уйба
Сыктывкар
2021 вося косму тӧлысь 5 лун
38 №
Коми Республикаса Юралысьлӧн
2021 во косму тӧлысь 5 лунся 38 №-а Индӧд дорӧ
СОДТӦД
«Коми Республикаын помилуйтӧм серти комиссия йылысь»
Коми Республикаса Юралысьлӧн 2002 во урасьӧм тӧлысь
26 лунся 100 №-а Индӧдӧ пыртӧм
ВЕЖСЬӦМЪЯС
«Коми Республикаын помилуйтӧм серти комиссия йылысь» Коми Республикаса Юралысьлӧн 2002 во урасьӧм тӧлысь 26 лунся 100 №-а Индӧдын (водзӧ – Индӧд):
1. Коми Республикаын помилуйтӧм серти комиссияӧ пырысьясын, мый вынсьӧдӧма Индӧдӧн (1 №-а содтӧд), (водзӧ – Помилуйтӧм серти комиссия):
пыртны Помилуйтӧм серти комиссияӧ пырысьяс лыдӧ С.И. Габовӧс – «Коми войтыр» дінмукостса ӧтйӧза ӧтмунӧмлӧн Сыктывкарса представительствоын Олӧмӧ пӧртысь комитетӧ пырысьӧс (сёрнитчӧмӧн), сэтчӧ пырысьяс лыдысь М.Б. Рогачевӧс петкӧдӧмӧн.
2. Коми Республикаын помилуйтӧм серти комиссия йылысь положениеын, мый вынсьӧдӧма Индӧдӧн (2 №-а содтӧд):
1) 1 пункт гижны тадзи:
«1. Коми Республикаын помилуйтӧм серти комиссия (водзӧ – Комиссия) лоӧ помилуйтӧм йылысь ходатайствояс водзвыв видлалӧм серти, кутшӧмъясӧс сетӧны Коми Республика мутасын меститчысь мыждӧмаяс, а сідзжӧ кутшӧмъяс воисны йӧзсянь, кодъяс вештісны ёрдӧн индӧм мыж да кодъяслӧн эм бырӧдтӧм либӧ вештытӧм судимосьт (водзӧ – мыждӧмаяс), да Коми Республикаса Юралысьлы помилуйтан актӧн вӧдитчыны коланлун йылысь заключение лӧсьӧдӧм серти пыр уджалысь консультативнӧй органӧн.»;
2) 2 пунктын «(водзӧ шусьӧ – Россия Федерацияса Президентлӧн 2001 во ӧшым тӧлысь 28 лунся 1500 №-а Индӧд),» кывъяс бӧрын содтыны «Россия Федерацияса субъектъяслӧн мутасъясын помилуйтӧм серти комиссияяслӧн уджкӧд йитчӧм ӧткымын юалӧм йылысь» Россия Федерацияса Президентлӧн 2020 во ӧшым тӧлысь 14 лунся 787 №-а Индӧдӧ,» кывъяс;
3) 7 пунктын «Россия Федерацияса субъектъяслӧн канму власьт органъяссянь содтӧд тӧдмӧгъяс да документъяс, кутшӧмъяс колӧны материалъяс лӧсьӧдӧм вылӧ» кывъяс вежны «Россия Федерацияса субъектъяслӧн канму власьт органъяссянь да меставывса асвеськӧдлан органъяссянь содтӧд тӧдмӧгъяс да документъяс, кутшӧмъяс колӧны материалъяс лӧсьӧдӧм да видлалӧм вылӧ» кывъясӧн;
4) 9 пунктса мӧд абзац киритны;
5) 11 пункт гижны тадзи:
«11. Россия Федерацияын помилуйтӧм йылысь ходатайствояс видлалан пӧрадок йылысь положениелӧн 25 пунктӧн вӧдитчигӧн, мый вынсьӧдӧма Россия Федерацияса Президентлӧн 2020 во ӧшым тӧлысь 14 лунся 787 №-а Индӧдӧн, выль лоӧмторъяс пыдди, кутшӧмъяслӧн эм ыджыд тӧдчанлун помилуйтӧм йылысь ходатайство видлалӧм вылӧ, Комиссиялы колӧ босьтны тӧд вылӧ, торйӧн нин, мыждӧмалысь, сылӧн семьяӧ пырысьяслысь омӧль дзоньвидзалун, матыс рӧдвужлысь кулӧм, семьялысь вывті сьӧкыд материальнӧй положение, сы лыдын пӧжар, ойдӧдӧм понда эмбур бырӧдӧм да с.в.»;
6) 12 пунктӧ содтыны татшӧм сюрӧса сёрникузя:
«Уведомлениекӧд ӧтвыв мыждӧмалы бӧр сетӧны ёрд документъяслысь копияяс да мукӧд материал (справка), кутшӧмъясӧс сійӧ содтӧма помилуйтӧм йылысь ходатайство дорӧ.».
